
Ղեկավարվելով «Այլընտրանքային ծառայության մասին» Հայաստանի Հանրապետության օրենքի 4-րդ հոդվածով և 8.1-ին հոդվածի 4-րդ մասով` Հայաստանի Հանրապետության կառավարությունը որոշում է.

1. Սահմանել, որ՝

1) այլընտրանքային ծառայության հարցերով հանրապետական հանձնաժողովի կողմից քաղաքացուն այլընտրանքային աշխատանքային ծառայության ուղարկելու եզրակացության հիման վրա որոշում կայացնելու լիազորություն ունեն՝

ա. Հայաստանի Հանրապետության տարածքային կառավարման և զարգացման նախարարը.

բ. Հայաստանի Հանրապետության աշխատանքի և սոցիալական հարցերի նախարարը.

գ. Հայաստանի Հանրապետության առողջապահության նախարարը.
2) այլընտրանքային ծառայության հարցերով հանրապետական հանձնաժողովի կողմից քաղաքացուն այլընտրանքային աշխատանքային ծառայության ուղարկելու դիմումը մերժելու եզրակացության հիման վրա որոշում կայացնելու լիազորություն ունի Հայաստանի Հանրապետության արդարադատության նախարարը.
3) այլընտրանքային ծառայության հարցերով հանրապետական հանձնաժողովի ներքին գործավարությունն իրականացնում է Հայաստանի Հանրապետության տարածքային կառավարման և զարգացման նախարարությունը:
ՏԵՂԵԿԱՆՔ-ՀԻՄՆԱՎՈՐՈՒՄ
«Քաղաքացուն այլընտրանքային աշխատանքային ծառայության ուղարկելու որոշում կայացնելու լիազորություն ունեցող պետական կառավարման մարմիններ և այլընտրանքային ծառայության հարցերով հանրապետական հանձնաժողովի ներքին գործավարությունն իրականացնելու լիազորություն ունեցող պետական կառավարման մարմին սահմանելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է «Այլընտրանքային ծառայության մասին» Հայաստանի Հանրապետության օրենքի 4-րդ հոդվածի և 8.1-ին հոդվածի 4-րդ մասի պահանջների համաձայն քաղաքացուն այլընտրանքային աշխատանքային ծառայության ուղարկելու որոշում կայացնելու լիազորություն ունեցող պետական կառավարման մարմիններ և այլընտրանքային ծառայության հարցերով հանրապետական հանձնաժողովի ներքին գործավարությունն իրականացնելու լիազորություն ունեցող պետական կառավարման մարմին սահմանելու անհրաժեշտությամբ: 

2. Ընթացիկ իրավիճակը և խնդիրները

Մինչև «Այլընտրանքային ծառայության մասին» Հայաստանի Հանրապետության օրենքում 21.06.2018թ. ՀO-346-Ն օրենքով կատարված փոփոխությունները, քաղաքացուն այլընտրանքային աշխատանքային ծառայության ուղարկելու որոշում կայացնելու իրավասությունը վերապահված էր այլընտրանքային ծառայության հարցերով հանրապետական հանձնաժողովին, ինչպես նաև նախատեսված չէր հանձնաժողովի ներքին գործավարությունն իրականացնող պետական մարմինը: Կատարված փոփոխությունների արդյունքում սահմանվել է, որ հանրապետական հանձնաժողովը եզրակացություն է կայացնում քաղաքացուն այլընտրանքային ծառայության ուղարկելու կամ քաղաքացու դիմումը մերժելու մասին. որը հաշվի առնելով՝ ՀՀ կառավարության լիազորած պետական կառավարման մարմնի ղեկավարը հրաման է ընդունում քաղաքացուն այլընտրանքային ծառայության ուղարկելու մասին:

3. Տվյալ բնագավառում իրականացվող քաղաքականությունը

Բնագավառում իրականացվող քաղաքականությունն ուղղված է ապահովելու այլընտրանքային ծառայության կազմակերպման պատշաճ գործընթացը:

4. Կարգավորման նպատակը և բնույթը
Որոշման նախագծով նախատեսվում է այլընտրանքային ծառայության հարցերով հանրապետական հանձնաժողովի կողմից քաղաքացուն այլընտրանքային աշխատանքային ծառայության ուղարկելու եզրակացության հիման վրա որոշում կայացնելու լիազորություն վերապահել տարածքային կառավարման և զարգացման, աշխատանքի և սոցիալական հարցերի, առողջապահության նախարարներին, իսկ քաղաքացու դիմումը մերժելու եզրակացության հիման վրա որոշում կայացնելու լիազորություն վերապահել արդարադատության նախարարին, ինչպես նաև այլընտրանքային ծառայության հարցերով հանրապետական հանձնաժողովի ներքին գործավարության իրականացումը վերապահել տարածքային կառավարման և զարգացման նախարարությանը:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ պաշտպանության նախարարության կողմից:
6. Ակնկալվող արդյունքը


Որոշման նախագծի ընդունմամբ կապահովվի այլընտրանքային ծառայության կազմակերպման պատշաճ գործընթացը:

ՏԵՂԵԿԱՆՔ

«Քաղաքացուն այլընտրանքային աշխատանքային ծառայության ուղարկելու որոշում կայացնելու լիազորություն ունեցող պետական կառավարման մարմիններ և այլընտրանքային ծառայության հարցերով հանրապետական հանձնաժողովի ներքին գործավարությունն իրականացնելու լիազորություն ունեցող պետական կառավարման մարմին սահմանելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
​​Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

ՏԵՂԵԿԱՆՔ
«Քաղաքացուն այլընտրանքային աշխատանքային ծառայության ուղարկելու որոշում կայացնելու լիազորություն ունեցող պետական կառավարման մարմիններ և այլընտրանքային ծառայության հարցերով հանրապետական հանձնաժողովի ներքին գործավարությունն իրականացնելու լիազորություն ունեցող պետական կառավարման մարմին սահմանելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը ՀՀ 2018թ. և հետագա տարիների պետական բյուջեներում լրացուցիչ ծախսերի անհրաժեշտություն չի առաջացնում:

